
1․ Նախագծի 1-ին կետից անհրաժեշտ է հանել «2)» թիվն ու փակագիծ կետադրական նշանը և վերանայել Նախագծի 1-ին կետի ենթակետերի համարակալումները:
	Ընդունվել է


	2․ Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2020 թվականի մարտի 26-ի N 355-Լ որոշումը լրացնել հետևյալ բովանդակությամբ 3.2-րդ կետով՝
«3.2. Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցության նպատակային միջոցառումները՝ համաձայն N 4 հավելվածի։»:
Այս առումով, հարկ է նկատի ունենալ, որ Հայաստանի Հանրապետության կառավարության 2020 թվականի մարտի 26-ի N 355-Լ որոշման վերնագրով հաստատվում են տնտեսության արդիականացման նպատակային ծրագրերը, ուստի նշված մասով Նախագիծն ունի վերանայման կարիք՝ հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, որի համաձայն.
«Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:»:
Սույն դիտողությունը վերաբերում է նաև Նախագծի 5-րդ գլխով սահմանվող տեքստիլ ոլորտի կազմակերպությունների համար միջազգային էլեկտրոնային առևտրի հարթակներում գործելու նպատակով ստացված խորհրդատվական ծառայություններից օգտվելու միջոցով օգտահաշվով վաճառքների իրականացման աջակցության նպատակային միջոցառմանը:
	Չի ընդունվել

Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցությունը համարվում է տնտեսության արդիականացման մի ուղղություն, քանի որ ապահովում է արտադրության կայունությունն ու շարունակականությունը, ինչը, միանշանակ, արդիականացման կարևոր բաղադրիչ է։ Միաժամանակ նախագծով նախատեսվում է վարկերի տոկոսադրույքների սուբսիդավորում  թիրախային երկրներից հումքի ներկրման դեպքում, իսկ այդ երկրներն աչքի են ընկնում որպես ավելի որակյալ և արդիական հումքի շուկաներ։
Էլեկտրոնային առևտրի զարգացումը տեքստիլ ոլորտում նույնքան կարևոր գործոն է տնտեսության արդիականացման համար, որքան մատակարարման շղթաների դիվերսիֆիկացիան։ Այն բացում է նոր հնարավորություններ, բարելավում գործարար միջավայրը, և ստիպում է տեղական արտադրողներին զարգանալ ու համապատասխանել միջազգային ստանդարտներին և արտահանման արդիականացմանը։ Հարկ է նշել նաև, որ ներկայումս էլեկտրոնային առևտուրը համարվում է վաճառքների համար արդիական հարթակ։
Միաժամանակ հարկ է նշել, որ միջոցառումը համապատասխանում է 2020 թվականի մարտի 26-ի N 355-Լ որոշման հավելված 3-ի տրամաբանությանը՝ Կառավ,20.03.2025,N 308-Լ։ 

	3․ Նախագծի 1-ին կետի 2-րդ ենթակետում առաջարկում ենք «տեքստիլ» բառից առաջ լրացնել «հաստատել» բառը :
	Ընդունվել է


	4. Նախագծի 2-րդ կետի 1-ին ենթակետով նախատեսվում է, որ Հայաստանի Հանրապետության էկոնոմիկայի նախարարը պետք է սույն որոշումն ուժի մեջ մտնելու օրվանից մեկամսյա ժամկետում Հայաստանի Հանրապետությունում գործող և լիցենզավորված բանկերի և վարկային կազմակերպությունների հետ կնքի սույն որոշմամբ լրացվող N 4 հավելվածի իրականացումն ապահովող պայմանագրեր, ուստի առաջարկում ենք Նախագիծը համաձայնեցնել նաև Հայաստանի Հանրապետության կենտրոնական բանկի հետ :
	Ընդունվել է


	5. Նախագծի 1-ին կետի 3-րդ ենթակետով հաստատվող հավելվածի (այսուհետ՝ Հավելված) 1-ին կետով սահմանվում է, որ սույն հավելվածով հաստատված նպատակային միջոցառումների նպատակն է խթանել տեքստիլ ոլորտի կազմակերպությունների համար հումքի ներմուծման դիվերսիֆիկացումը և ապահովել տեքստիլ ոլորտի կազմակերպությունների համար միջազգային էլեկտրոնային առևտրի հարթակներում գործելու նպատակով ստացված խորհրդատվական ծառայություններից օգտվելու միջոցով օգտահաշվով վաճառքների իրականացման աջակցությունը, սակայն Հավելվածի վերնագրով սահմանվում է տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցության նպատակային միջոցառումները, ուստի նշված մասով Նախագիծն ունի վերանայման կարիք՝ հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, որի համաձայն.
«Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:»:
	Չի ընդունվել

Հավելվածի վերնագիրն է «Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցության նպատակային միջոցառումները»։ Մատակարարման շղթաների դիվերսիֆիկացիան ենթադրում է ինչպես հումքի ներմուծման դիվերսիֆիկացիան, այնպես էլ պատրաստի արտադրանքի մատակարարման/արտահանման դիվերսիֆիկացիան։

	[bookmark: _heading=h.gjdgxs]6. Հավելվածի 2-րդ կետով սահմանվում է, որ N 1 միջոցառման իմաստով շահառու է համարվում Հայաստանի Հանրապետությունում գրանցված առևտրային և ոչ առևտրային կազմակերպությունը կամ անհատ ձեռնարկատերը:
Հավելվածի 4-րդ կետով սահմանվում է, որ N 1 միջոցառման շահառուն կարող է փոխհատուցում ստանալ սույն որոշման N 4 հավելվածով հաստատված աջակցության N 1 միջոցառման մասով միայն մեկ անգամ։
Հավելվածի 7-րդ կետով սահմանվում է, որ աջակցությունը տրամադրվում է տնտեսավարողներին:
Հավելվածի 12-րդ կետով սահմանվում է, որ N1 միջոցառման շրջանակում վարկ ստանալու նպատակով ցանկացած տնտեսավարող, որն իրականացնում է N 1 միջոցառման 2-րդ կետով սահմանված գործունեություն, կարող է հայտ ներկայացնել ֆինանսական կազմակերպություն:
Հավելվածի 14-րդ կետով սահմանվում է, որ N 1 միջոցառման շրջանակներում ֆինանսական կազմակերպությունը յուրաքանչյուր ամիս N 1 միջոցառմամբ հաստատված Ձև 1-ով՝ հայտ և Ձև 2-ով՝ նախորդող ամսվա հաշվետվություն է ներկայացնում Հայաստանի Հանրապետության էկոնոմիկայի նախարարություն՝ սուբսիդավորում ստանալու նպատակով։
Հավելվածի 15-րդ կետով սահմանվում է, որ Հայաստանի Հանրապետության էկոնոմիկայի նախարարությունը իրականացնում է սուբսիդավորումը՝ ֆինանսական կազմակերպության կողմից ներկայացված հայտի հիման վրա:
Վերոշարադրյալ իրավական նորմերի համադրությունից բխում է, որ աջակցությունը տրամադրվում է տնտեսավարողներին, ֆինանսական կազմակերպությանը հայտ կարող է ներկայացնել ցանկացած տնտեսավարող, սակայն ֆինանսական կազմակերպությունն է հայտ ներկայացնում ՀՀ էկոնոմիկայի նախարարություն և սուբսիդավորումն էլ իրականացվում է ֆինանսական կազմակերպության կողմից ներկայացված հայտի հիման վրա, ուստի պարզ չէ, թե ինչու է հայտը ներկայացվում ֆինանսական կազմակերպության կողմից, ինչ ընթացակարգով է իրականացվելու սուբսիդավորումը, և տնտեսվարողներին ինչպես է տրամադրվելու աջակցությունը, հետևաբար Հավելվածի կարգավորումները նշված մասով ունեն վերանայման կարիք:
	Չի ընդունվել

Հավելվածի 2-րդ կետով սահմանվում է, որ N 1 միջոցառման իմաստով շահառու կարող է համարվել Հայաստանի Հանրապետությունում գրանցված առևտրային և ոչ առևտրային կազմակերպությունը կամ անհատ ձեռնարկատեր հանդիսացող տնտեսավարողը, ով կարող է օգտվել N 1 միջոցառումից միայն մեկ անգամ։ 
Հավելվածի 12-րդ կետով սահմանվում է, որ N 1 միջոցառման շրջանակում վարկ ստանալու նպատակով ցանկացած տնտեսավարող, որն իրականացնում է N 1 միջոցառման 2-րդ կետով սահմանված գործունեություն, N 1 միջոցառումից օգտվելու նպատակով կարող է դիմում-հայտ ներկայացնել ֆինանսական կազմակերպություն: Համաձայն հավելվածի 13-րդ կետի՝  Ֆինանսական կազմակերպությունը՝ գնահատելով տնտեսավարողի վարկունակությունը, վճարունակությունը և ստացվող վարկի օգտագործման՝ N 1 միջոցառման պայմաններին համապատասխանությունը, հաստատում է տնտեսավարողի կողմից N 1 միջոցառման շրջանակում վարկի ստացումը, իսկ 14-րդ կետով սահմանվում է, որ N 1 միջոցառման շրջանակներում ֆինանսական կազմակերպությունը յուրաքանչյուր ամիս N 1 միջոցառմամբ հաստատված Ձև 1-ով՝ հայտ և Ձև 2-ով՝ նախորդող ամսվա հաշվետվություն է ներկայացնում Հայաստանի Հանրապետության էկոնոմիկայի նախարարություն՝ սուբսիդավորում ստանալու նպատակով։


	7. Հավելվածի 2-րդ կետում սահմանվում է «շահառու» հասկացությունը, 3-րդ կետում սահմանվում է «տնտեսավարող» հասկացությունը, իսկ 4-րդ կետում՝ «N 1 միջոցառման շահառու» հասկացությունը, ուստի Նախագիծը նշված մասով ունի վերանայման կարիք՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, որի համաձայն.
«Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ» :
Սույն դիտողությունը վերաբերում է նաև Հավելվածի 5-րդ գլխի 2-րդ կետին:
	Չի ընդունվել

Տնտեսավարողը շահառու է դառնում այն ժամանակ, երբ միջոցառմամբ սահմանված պայմաններին համապատասխանելու արդյունքում հաստատվում է իր կողմից ներկայացված դիմում-հայտը։
Տնտեսավարող է նշված միայն այն դրույթներում, որտեղ խոսքը որպես շահառու դեռևս չհաստատված տնտեսավարողի մասին է։

	8. Բացի այդ, Հավելվածի 2-րդ կետում սահմանվում է «հայտ» հասկացությունը, իսկ Հավելվածի 6-րդ կետում սահմանվում է «դիմումները» հասկացությունը, ուստի նշված մասով նույնպես Հավելվածն ունի վերանայման կարիք:

	Ընդունվել է



	9. Հավելվածի 4-րդ կետով սահմանվում է, որ N 1 միջոցառման շահառուն կարող է փոխհատուցում ստանալ սույն որոշման N 4 հավելվածով հաստատված աջակցության N 1 միջոցառման մասով միայն մեկ անգամ, իսկ Հավելվածի 14-րդ կետի համաձայն՝ N 1 միջոցառման շրջանակներում ֆինանսական կազմակերպությունը յուրաքանչյուր ամիս N 1 միջոցառմամբ հաստատված Ձև 1-ով՝ հայտ և Ձև 2-ով՝ նախորդող ամսվա հաշվետվություն է ներկայացնում Հայաստանի Հանրապետության էկոնոմիկայի նախարարություն՝ սուբսիդավորում ստանալու նպատակով։ Ընդ որում, յուրաքանչյուր հաջորդ ամիս ներկայացվող սուբսիդավորման հայտի մեջ ներառվում են բացառապես նախորդ ամսվա համար հաշվարկված սուբսիդավորման ենթակա տոկոսադրույքների գումարները։
Այս առումով, պարզ չէ, թե ինչպես է փոխհատուցումը տրամադրվում միայն մեկ անգամ, սակայն ֆինանսական կազմակերպությունը սուբսիդավորում ստանալու նպատակով յուրաքանչյուր ամիս հայտ և նախորդող ամսվա հաշվետվություն  ներկայացնում Հայաստանի Հանրապետության էկոնոմիկայի նախարարություն, ուստի նշված մասով Հավելվածն ունի պարզաբանման կարիք:
	Ընդունվել է


	10. Հավելվածի 5-րդ կետում «հաշվապահական հաշվառման միջազգային ստանդարտ 2-ով սահմանված «պաշարներ» ակտիվները» ձևակերպումն անհրաժեշտ է համապատասխանեցնել Հայաստանի Հանրապետության ֆինանսների և էկոնոմիկայի նախարարի 2001 թվականի ապրիլի 13-ի N 119 հրամանով սահմանված ձևակերպումներին:
	Ընդունվել է


	11.  Հավելվածի 7-րդ կետով սահմանվում է, որ աջակցությունը տրամադրվում է տնտեսավարողներին՝ Չինաստանից, Հնդկաստանից, Իտալիայից, Ուզբեկստանից, Հարավային Կորեայից և Բանգլադեշից հումքի ներկրման նպատակով Հայաստանի Հանրապետության տարածքում գործող և լիցենզավորված բանկերից կամ վարկային կազմակերպություններից (այսուհետ՝ ֆինանսական կազմակերպություն) ստացվող վարկերի տոկոսադրույքների սուբսիդավորման ձևով:
Այս առումով, հարկ է նկատի ունենալ, որ Հավելվածի այլ կետերում սահմանվում է «սուբսիդավորում» ձևակերպումը, հետևաբար նշված մասով Հավելվածն ունի վերանայման կարիք:
	Ընդունվել է


	12. Հավելվածի 11-րդ կետում «տույժ/տուգանքներ» ձևակերպումն ունի վերանայման կարիք:
	Ընդունվել է


	13. Հավելվածի 12-րդ կետով սահմանվում է, որ N 1 միջոցառման շրջանակում վարկ ստանալու նպատակով ցանկացած տնտեսավարող, որն իրականացնում է N 1 միջոցառման 2-րդ կետով սահմանված գործունեություն, կարող է հայտ ներկայացնել ֆինանսական կազմակերպություն, որի բավարարման դեպքում N 1 միջացառմամբ սահմանված պահանջների համաձայն կիրականացվի սուբսիդավորում՝ տվյալ վարկի տոկոսների և մարման ժամկետի դեպքում` N 1 միջոցառման 8-րդ կետով սահմանված չափերով և պայմաններով։
Այս առումով, անհրաժեշտ է հստակեցնել, թե ինչ ձևով է հայտը ներկայացվելու տնտեսավարողի կողմից և ինչ տեղեկություններ է ներառելու այն:
	Չի ընդունվել

Տնտեսավարողի կողմից ֆինանսական կազմակերպություն ներկայացվող դիմում-հայտի բովանդակության վերաբերյալ ամբողջական տեղեկատվությունը  առավել նպատակահարմար կլինի ներկայացնել շահառուի և ֆինանսական կազմակերպության միջև կնքված պայմանագրով սահմանված կարգով։

	14. Հավելվածի 17-րդ կետով սահմանվում է, որ մոնիթորինգի շրջանակում N 1  միջոցառման 14-րդ կետի համաձայն ներկայացված փաստաթղթերում անճշտությունների, անհամապատասխանությունների կամ կեղծիքների բացահայտման դեպքում սուբսիդավորման տրամադրումը դադարեցվում է, իսկ ամբողջ ժամանակահատվածում սուբսիդավորված գումարը կազմակերպության և շահառուի միջև կնքվող պայմանագրով ամրագրված կարգով եռամսյա ժամկետում հետ է վերադարձվում պետական բյուջե՝ կիրառելով Հայաստանի Հանրապետության կենտրոնական բանկի խորհրդի 2010 թվականի նոյեմբերի 9-ի թիվ 283-Ն որոշումը։
Այս առումով, պարզ չէ, թե սուբսիդավորված գումարը վերադարձվելու է ֆինանսական կազմակերպության, թե շահառուի կողմից՝ հաշվի առնելով, որ հաշվետվությունը ներկայացվում է ֆինանսական կազմակերպության կողմից, հետևաբար դրանում անճշտությունների, անհամապատասխանությունների կամ կեղծիքի բացահայտման դեպքում շահառուից սուբսիդավոված գումարը հետ վերադարձնելը, ուստի նշված մասով Հավելվածի 17-րդ կետն ունի վերանայման  և հստակեցման կարիք
Միաժամանակ, առաջարկում ենք նշված կարգավորումը ամբողջ ժամանակահատվածում սուբսիդավորված գումարը վերադարձնելու մասով վերանայել՝ հաշվի առնելով, որ անճշտությունները և անհամապատասխանությունները վերաբերելու են միայն նախորդ ամսվա հաշվետվությանը և հնարավոր է լինեն տեխնիկական բնույթի:
	Չի ընդունվել

Էկոնոմիկայի նախարարության և Ֆինանսական կազմակերպությունների միջև կնքվող պայմանագրում սահմանված է դրույթ, համաձայն որի, եթե Ֆինանսական կազմակերպության կողմից խախտվել են Պայմանագրի կամ հավելվածի  N 1  միջոցառման դրույթները, ապա Ֆինանսավորողի՝ Էկոնոմիկայի նախարարության, պահանջով Ֆինանսական կազմակերպությունը վճարված տոկոսադրույքի սուբսիդավորման ամբողջ գումարը եռամսյա ժամկետում վերադարձնում է Ֆինանսավորողին։
Անճշտությունները, անհամապատասխանությունները կամ կեղծիքները վերաբերում են N 1  միջոցառման դրույթների և պահանջների խախտմանը։



	15. Հավելվածի 18-րդ կետում անհրաժեշտ է հստակեցնել, թե ինչ ընթացակարգով են Հայաստանի Հանրապետության էկոնոմիկայի նախարարությանը ներկայացված փաստաթղթերը տարեկան հաշվեքննության շրջանակներում տրամադրվելու Հաշվեքննիչ պալատին և ինչպես է իրականացվելու շահառուի համաձայնության ստացումը
	Չի ընդունվել

 Էկոնոմիկայի նախարարության և Ֆինանսական կազմակերպությունների միջև կնքվող պայմանագրում սահմանված է դրույթ․
«Կողմերը սահմանում են, որ Պայմանագրի գործողության ընթացքում N 1  Միջոցառման շրջանակում ՀՀ օրենսդրությամբ սահմանված կարգով փոխանակում են տնտեսավարողների վերաբերյալ իրավական, տնտեսական, ֆինանսական և այլ տեղեկատվություն՝ պահպանելով բանկային և առևտրային գաղտնիքի վերաբերյալ ՀՀ օրենսդրության պահանջները:

	16. Առաջարկում ենք Հավելվածի 5-6-րդ գլուխների կետերի համարակալումները վերանայել:
	Ընդունվել է


	17. Հավելվածի 5-րդ գլխով նախատեսվում է նոր միջոցառում, այն է՝ տեքստիլ ոլորտի կազմակերպությունների համար միջազգային էլեկտրոնային առևտրի հարթակներում գործելու նպատակով ստացված խորհրդատվական ծառայություններից օգտվելու միջոցով օգտահաշվով վաճառքների իրականացման աջակցության նպատակային միջոցառումը, որն արտացոլված չէ Նախագծի 1-ին կետում, ուստի առաջարկում ենք Նախագծի 1-ին կետը վերանայել և նշված միջոցառումը սահմանել առանձին հավելվածի տեսքով:

	Չի ընդունվել

Քանի որ N 1 և N 2 միջոցառումների նպատակները նույն տրամաբանությունն են ենթադրում՝ այն է՝ մատակարարման շղթաների՝ արտահանման և ներմուծման շուկաների արդիականացման խթանում, նպատակահարմար է գտնվել հաստատել մեկ հավելվածով՝ իր երկու ուղղություններով՝ բյուջեում ֆինանսական միջոցների հատկացման մեկ միջոցառմամբ։


	18. Հավելվածի 5-րդ գլխի 1-ին կետում սահմանվում է «դիմում-հայտ» հասկացությունը, 6-րդ գլխի 8-րդ կետում և Հավելվածի 2-րդ կետում սահմանվում է «հայտ» հասկացությունը, ուստի նշված մասով Հավելվածն ունի վերանայման կարիք՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, որի համաձայն.
«Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ» :

	Ընդունվել է


	19. Հավելվածի 6-րդ գլխի 5-րդ կետի 1-ին ենթակետում առաջարկում ենք «Amazon», «Walmart», «eBay», «Wildberries» և «Ozon» բառերը սահմանել հայերեն տառադարձությամբ՝ հիմք ընդունելով «Նորմատիվ իրավական ակտերի մասին» օրենքի 10-րդ հոդվածի 2-րդ մասը, որի համաձայն.
«Նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:»:

	Ընդունվել է։


	20. Հավելվածի 6-րդ գլխի 6-րդ կետի 1-ին ենթակետով սահմանվող Ձև 1-ում «26 մարտի 2020 թվականի» բառերն անհրաժեշտ է փոխարինել «2020 թվականի մարտի 26-ի» բառերով:

	Ընդունվել է


	21. Հավելվածի 6-րդ գլխի 6-րդ կետի 1-ին ենթակետով սահմանվող Ձև 1-ի 2-րդ կետում անհրաժեշտ է հանել վերջակետ կետադրական նշանը:

	Ընդունվել է


	22. Հավելվածի 6-րդ գլխի 6-րդ կետի 5-րդ ենթակետում անհրաժեշտ է հստակեցնել, թե ինչ է օգտահաշվի տեսքը:
	Ընդունվել է


	23. Հավելվածի 6-րդ գլխի 8-րդ կետում «6» թիվն անհրաժեշտ է փոխարինել «7» թվով՝ նկատի ունենալով Հավելվածի 6-րդ գլխի 7-րդ կետով սահմանվող կարգավորումները:

	Չի ընդունվել

Հավելվածի 6-րդ գլխի 8-րդ կետով սահմանված է, որ 6-րդ կետով պահանջվող տեղեկությունը ստանալուց հետո մասնագիտական ստորաբաժանումը 10 աշխատանքային օրվա ընթացքում ուսումնասիրում է հայտը, ինչը ներառում է նաև 5 աշխատանքային օրվա ընթացքում Հայաստանի Հանրապետության պետական եկամուտների կոմիտեին պաշտոնական գրությամբ հարցում ներկայացնելը, որը սահմանված է 7-րդ կետով։

	24. Հավելվածի 6-րդ գլխի 8-րդ կետում սահմանվում է «շահառուի» հասկացությունը, իսկ 10-րդ կետում՝ «դիմողի» հասկացությունը, հետևաբար այս մասով Հավելվածն ունի վերանայման կարիք:

	Ընդունվել է


	25. Հավելվածի 6-րդ գլխի 11-րդ կետով սահմանվում է, որ N 2 միջոցառման մոնիթորինգն իրականացվում է Հայաստանի Հանրապետության էկոնոմիկայի նախարարության կողմից՝ անհրաժեշտությամբ պայմանավորված նախնական, ընթացիկ և վերջնական արդյունքների համապատասխանության և միջոցառման արդյունավետության գնահատման նպատակով՝ տարեկան առնվազն 1 անգամ։ Մոնիթորինգի շրջանակում փաստաթղթերի անճշտությունների, անհամապատասխանությունների կամ կեղծիքների բացահայտման դեպքում, համաձայն Հայաստանի Հանրապետության կենտրոնական բանկի խորհրդի 2010 թվականի նոյեմբերի 9-ի N 283-Ն որոշման, փոխհատուցման տրամադրումը դադարեցվում է, իսկ ամբողջ ժամանակահատվածում փոխհատուցված գումարը մեկամսյա ժամկետում հետ է վերադարձվում պետական բյուջե։
Այս առումով, հարկ է նկատի ունենալ, որ Հայաստանի Հանրապետության կենտրոնական բանկի խորհրդի 2010 թվականի նոյեմբերի 9-ի N 283-Ն որոշման 1-ին կետով սահմանվում է բանկային տոկոսի հաշվարկային դրույքը, ուստի Հավելվածի 6-րդ գլխի 11-րդ կետն ունի վերանայման կարիք:

	Ընդունվել է


	26. Հավելվածի 12-րդ կետում անհրաժեշտ է հանել «և» բառը:

	Ընդունվել է



	27. Հավելվածի 6-րդ գլխում 13-րդ կետից հետո «Ձև 1» բառերն ունեն վերանայման կարիք՝ նկատի ունենալով այն, որ Հավելվածում արդեն իսկ սահմանված է Ձև 1:

	Ընդունվել է


	[bookmark: _Hlk196295995]28. Հավելվածի 6-րդ գլխում 13-րդ կետից հետո սահմանված Ձև 1-ում «անհատ ձեռնարկատիրոջ անվանում» ձևակերպումն ունի վերանայման կարիք՝ նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 25-րդ հոդվածի 1-ին մասի 5-րդ կետը:

	Ընդունվել է


	29. Հավելվածի 6-րդ գլխում 13-րդ կետից հետո սահմանված Ձև 1-ի 2-րդ կետն ու Հավելվածի 6-րդ գլխի 6-րդ կետն անհրաժեշտ է համապատասխանեցնել միմյանց:

	Չի ընդունվել

Հավելվածի 6-րդ գլխի 6-րդ կետով սահմանվում են աջակցություն ստանալու նպատակով դիմողների կողմից ներկայացվող տեղեկատվությունը (դիմում-հայտ, տեղեկանք, դիմողի գրավոր համաձայնություն) իսկ Հավելվածի 6-րդ գլխում 13-րդ կետից հետո սահմանված Ձև 1-ի 2-րդ կետում սահմանված է, թե ինչ է ներառում դիմում-հայտը։ 

	
ՀՀ Պետական եկամուտների կոմիտե
	22․04․2025թ
          Մ/16431-2025

	
	

	1.  Նախագծով հաստատվող հավելված 4-ով նախատեսվում է իրականացնել թվով երկու միջոցառում` տեքստիլ ոլորտի կազմակերպությունների համար մատակարարման շղթաների դիվերսիֆիկացման ապահովմանն ուղղված պետական աջակցության նպատակային միջոցառում (N 1 միջոցառում) և տեքստիլ ոլորտի կազմակերպությունների համար միջազգային էլեկտրոնային առևտրի հարթակներում գործելու նպատակով ստացված խորհրդատվական ծառայություններից օգտվելու միջոցով օգտահաշվով վաճառքների իրականացման աջակցության նպատակային միջոցառում (N 2 միջոցառում): Նշված 2 միջոցառումների շահառու հանդիսանալու համար պարտադիր պայմաններից է համապատասխան ոլորտներում գործունեություն իրականացնելու հանգամանքը, որը կարծում ենք պետք է որոշվի հարկային մարմին ներկայացված հարկային հաշվարկներում հայտարարագրված ՏԳՏԴ-ների հիման վրա, մինչդեռ Նախագծով դասակարգիչների վերաբերյալ ՀՀ ՊԵԿ-ից տեղեկատվության ստացման կարգավորումներ սահմանված չեն: 

	Ընդունվել է



	2․   Նախագծի հավելվածի 7-րդ կետում հստակեցնել աջակցության N 2 միջոցառման շրջանակներում ՀՀ էկոնոմիկայի նախարարության կողմից ՀՀ պետական եկամուտների կոմիտե հարցման բովադակությունը, մասնավորապես առաջարկվում է հարցումը կատարել հարկային մարմին կողմից վերահսկվող եկամուտների գծով չկատարված հարկային պարտավորությունների և շահառու կազմակերպության կողմից ՀՀ էկոնոմիկայի նախարարություն ներկայացված խորհրդատվական ծառայությունների վերաբերյալ հաշվարկային փաստաթղթի արժանահավատության վերաբերյալ:
Առաջարկվում է կետը շարադրել հետևյալ խմբագրությամբ. 
[bookmark: _Hlk196301328]«7. Հայաստանի Հանրապետության էկոնոմիկայի նախարարությունը դիմում-հայտը ստանալուց հետո 5 աշխատանքային օրվա ընթացքում Հայաստանի Հանրապետության պետական եկամուտների կոմիտեին պաշտոնական գրությամբ ներկայացնում է հարցում՝ տնտեսվարողի տնտեսական գործունեության ոլորտի, հարկային մարմնի կողմից վերահսկվող եկամուտների գծով չկատարված հարկային պարտավորությունների և շահառու կազմակերպության կողմից ՀՀ էկոնոմիկայի նախարարություն ներկայացված խորհրդատվական ծառայությունների վերաբերյալ հաշվարկային փաստաթղթերի արժանահավատության վերաբերյալ` կցելով հաշվարկային փաստաթուղթը:»։
Հաշվի առնելով վերը նշված դիտարկումը առաջարկվում է խմբագրել նաև հավելվածի Ձև 1-ով սահմանված դիմում-հայտը: 
	Ընդունվել է


	3․ Առաջարկվում է Նախագծում աջակցության N 1 և N 2 միջոցառումների մասով մշակել առանձին հավելվածներ, վերանայել համարակալումը, օրինակ` նույն հավելվածում սահմանված է թվով երկու Ձև 1: 
Սահմանել աջակցության 1-ին միջոցառումից օգտվելու նպատակով ՀՀ էկոնոմիկայի նախարարություն ներկայացվող դիմում-հայտի ձևը: 
	Չի ընդունվել

Քանի որ N 1 և N 2 միջոցառումների նպատակները նույն տրամաբանության մեջ են՝ այն է՝ մատակարարման շղթաների՝ արտահանման և ներմուծման շուկաների արդիականացման խթանում, նպատակահարմար է գտնվել հաստատել մեկ հավելվածով՝ բյուջեում ֆինանսական միջոցների հատկացման մեկ միջոցառմամբ։
Աջակցության N 1 միջոցառումից օգտվելու նպատակով Ֆինանսական կազմակերպության կողմից ՀՀ էկոնոմիկայի նախարարություն ներկայացվող հայտի և  հաշվետվության ձևերը ներկայացված են N 1 Միջոցառման Ձև 1 և Ձև 2-ով։
N 2 միջոցառման «Ձև 1-ը» արտահայտությունը փոխարինվել է «Ձև 3» արտահայտությամբ։

	 4․ Նախագծի հավելվածի 2-րդ գլխի 3-րդ և 5-րդ բաժնի 2-րդ կետերի համաձայն՝ տնտեսվարողը հայտը ներկայացնելու օրվան նախորդող օրվա դրությամբ հարկային մարմնի կողմից վերահսկվող եկամուտների գծով հարկային պարտավորություններ չպետք է ունենա։
Ելնելով իրավական որոշակիության սկզբունքից՝ առաջարկում ենք վերոնշյալ կետերում և ողջ Նախագծում «հարկային պարտավորություններ» բառերից առաջ լրացնել «չկատարված» բառը։ 

	Ընդունվել է


	
Ֆինանսների նախարարություն
	23.04.2025
Մ/16604-2025

	   1․Նախագծով առաջարկվում է հաստատել տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցության նպատակային 2 միջոցառումներ: 1-ին միջոցառմամբ նախատեսվում է աջակցություն տրամադրել բոլոր տնտեսավարողներին՝ Չինաստանից, Հնդկաստանից, Իտալիայից, Ուզբեկստանից, Հարավային Կորեայից և Բանգլադեշից հումքի ներկրման նպատակով ստացվող վարկերի տոկոսադրույքների սուբսիդավորման ձևով: Սույն միջոցառման իրականացման անհրաժեշտությունը բխում է Կառավարության 2050թ. Հայաստանի վերափոխման ռազմավարությունից և ՀՀ կառավարության 02.02.2023թ. «Հայաստանի տեքստիլ արդյունաբերության զարգացման ծրագիրը և դրանից բխող 2022-2026 թվականների գործողությունների ծրագիրը հաստատելու մասին» N 138-Լ որոշման (Որոշում) պահանջներից: Նշենք, որ Որոշման Հավելված N 2-ի 7-րդ կետի 7.3. ենթակետով սահմանվում է, որ Նախագծի 1-ին միջոցառմամբ նախատեսված աջակցությունը տրամադրվում է ոչ թե ոլորտի բոլոր տնտեսավարողներին, ինչպես ներկայացված է Նախագծով, այլ՝ 1 աշխատանքային ժամի համար ավելացված արժեքի հաշվարկի հիման վրա սահմանված շեմից բարձր ընկերություններին։ Այս կապակցությամբ առաջարկում ենք պարզաբանել, թե ինչ գնահատումների արդյունքում է որոշվել աջակցություն տրամադրել ոլորտի բոլոր ընկերություններին և արդյոք միջոցառման արդյունավետության տեսանկյունից ռիսկերը կառավարելի են: Բացի այդ, 2025թ. պետական բյուջեով սույն նպատակով (1165 ծրագրի 12002 միջոցառում) հատկացված 167.0 մլն դրամ գումարը հաշվարկվել է շեմից բարձր ընկերություններին տրամադրվող վարկերի սուբսիդավորման համար, մինչդեռ Նախագծի հիմնավորմամբ տեքստիլ ոլորտի բոլոր տնտեսավարողների շահառու հանդիսանալու պարագայում ներայացված չէ ֆինանսական գնահատականը:
	Չի ընդունվել

ՀՀ կառավարության 02.02.2023թ. «Հայաստանի տեքստիլ արդյունաբերության զարգացման ծրագիրը և դրանից բխող 2022-2026 թվականների գործողությունների ծրագիրը հաստատելու մասին» N 138-Լ որոշման Հավելված N 2-ի 7-րդ կետի 7.3. ենթակետով սահմանվում է, որ Նախագծի 1-ին միջոցառմամբ նախատեսված աջակցությունը տրամադրվում է 1 աշխատանքային ժամի համար ավելացված արժեքի հաշվարկի հիման վրա սահմանված շեմից բարձր ընկերություններին, որոնց ցանկը պետք է սահմանի տեքստիլ ոլորտի Օպերատորը՝ հաշվի առնելով իր իսկ կողմից սահմանված շեմը։ Քանի որ Օպերատորի հիմնման աշխատանքները դեռևս գտնվում են ընթացքում, նպատակահարմար է գտնվել աջակցությունը տրամադրել միջոցառման պայմաններին համապատասխանող տեքստիլ արտադրողներին։ Հարկ է նշել, որ երկու միջոցառումների համար ֆինանսավորումը նախատեսվում է իրականացնել պետական բյուջեով հաստատված (1165 ծրագրի 12002 միջոցառում) հատկացված ֆինանսական միջոցների շրջանակում և պետական բյուջեից լրացուցիչ ֆինանսավորման կարիք չի առաջանա։

	  2․ 2-րդ միջոցառմամբ տեքստիլ ոլորտի կազմակերպություններին աջակցությունը տրամադրվում է միջազգային էլեկտրոնային առևտրի հարթակներում (Amazon, Walmart, eBay, Wildberries կամ Ozon) գործելու նպատակով ստացված խորհրդատվական ծառայությունների դիմաց ծախսերի մասնակի փոխհատուցման ձևով: Սույն միջոցառմամբ աջակցության տրամադրման նախապայման է համարվում դիմելու օրվան նախորդող առնվազն մեկ ամսվա ընթացքում խորհրդատվության արդյունքում կատարված գործարքը: Այս կապակցությամբ կարծում ենք, որ կատարված թվով 1 գործարքը բավարար չէ գնահատելու տրամադրված խորհրդատվության արդյունավետությունը: Հետևաբար, առաջարկում ենք աջակցության տրամադրման նպատակով իրականացնել միջոցառման արդյունավետության գնահատում՝ որպես ցուցիչ դիտարկելով իրականացված գործարքի կամ գործարքների արդյունքում իրացման/վաճառքի ծավալը՝ գումարային արտահայտությամբ և այն սահմանել որպես աջակցության տրամադրման նախապայման:   

	Ընդունվել է


	3․Նախագծի 2-րդ կետի 2-րդ ենթակետով սահմանված պահանջը (ՀՀ կառավարության 27.12.2024թ. «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման մեջ համապատասխան փոփոխություններ կատարելու վերաբերյալ) հիմնավորված չէ՝ հաշվի առնելով 2025թ. պետական բյուջեով 1165 12002 միջոցառման նախատեսված լինելու հանգամանքը և Նախագծի հավելվածով ներկայացված 2-րդ միջոցառման համար անհրաժեշտ գումարը համապատասխան տնտեսագիտական դասակարգման հոդվածով ներքին վերաբաշխման միջոցով նախատեսելու հնարավորությունը:
	Չի ընդունվել

Նախագծի 2-րդ կետի 2-րդ ենթակետով սահմանված N 2060-Ն որոշման մեջ համապատասխան փոփոխություններ կատարելու պահանջը ենթադրում է 2025թ. պետական բյուջեով 1165 12002 միջոցառման 11 կետի 1) ենթակետի գ) ենթակետը տեղափոխել 11 կետի 2) ենթակետ։

	   4․ Նախագծի 3-րդ կետով առաջարկվում է միջոցառմամբ հատկացվող ֆինանսական միջոցների վրա չտարածել ՀՀ կառավարության 24.12.2003թ. N 1937-Ն որոշման գործողությունը: Այս կապակցությամբ առաջարկում ենք Նախագծով հստակեցնել, թե սույն որոշման կոնկրետ որ դրույթներին է վերաբերում առաջարկվող բացառությունը:
	Ընդունվել է


	   5․ Խմբագրական առումով առաջարկում ենք ուղղել Նախագծին կից հավելվածի համարակալումը՝ առաջնորդվելով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջներով:

	Ընդունվել է


	
ՀՀ Կենտրոնական բանկ
	22․05․2025թ
01/9430-2025

	1․ Նախագծով հաստատվող հավելվածի 16-րդ կետի «ֆինանսական միջոցների առկայության պարագայում» կարգավորումն ունի հստակեցման կարիք, քանի որ վերջինս կարող է ազդեցություն ունենալ Նախագծով սահմանված պարտավորությունների կատարման վրա և ներկայացված ձևակերպմամբ պարզ չէ ֆինանսական միջոցների բացակայության դեպքում ինչպես է տեղի ունենալու աջակցության տրամադրումը։  	Միևնույն ժամանակ, դրույթը չի բխում հաճախորդների շահերից, քանի որ սուբսիդավորման գումարը հաճախորդներին չփոխանցելու դեպքում վերջիններս հնարավոր է ունենան վարկային պատմության վատթարացում: Ուստի առաջարկում ենք Նախագծով հաստատվող հավելվածի     16-րդ կետի «ֆինանսական միջոցների առկայության պարագայում» կարգավորումը խմբագրել վերոնշյալ դիտարկումների համատեքստում:

	Չի ընդունվել

Նշված դրույթը նախատեսված է միայն բացառիկ դեպքերի համար, երբ միջոցառման գծով պետական բյուջեով նախատեսված ֆինանսական միջոցներ  տվյալ պահին առկա չեն և կարճ ժամանակի ընթացքում Նախարարության կողմից վերաբաշխումների միջոցով կապահովվի համապատասխան ֆինանսավորումը։


	 2․ Առաջարկվող փոփոխություններում առանձին կերպով չեն նշվում.
· վարկի առավելագույն գումարի չափը,
· մայր գումարի մարման արտոնյալ ժամանակահատվածը,
ինչը կարող է սահմանափակել ծրագրի կիրառելիությունն ու կանխատեսելիությունը ֆինանսական հաստատությունների և շահառուների համար։
Բացի այդ, փաստաթղթում հստակեցված չէ, թե ինչ պատճառներով է տեղական շուկայից հումքի ձեռքբերումը դուրս մնացել սուբսիդավորման շրջանակից, ինչը կարող է հակասել տեղական արտադրության խթանման նպատակին։ Առաջարկում ենք վերանայել վերոնշյալ դրույթները և քննարկման առարկա դարձնել դրանց ներառումը/հստակեցումը վերջնական նախագծում (Արմսվիսբանկ ՓԲԸ)։

	Չի ընդունվել

Հավելվածով չի նախատեսվում տրամադրել մայր գումարի մարման արտոնյալ ժամանակահատված և չի սահմանվել վարկի առավելագույն գումարի չափ՝ տնտեսավարողների հնարավորությունները չսահմանափակելու նպատակով։

Քանի որ հավելվածով հաստատվող միջոցառման նպատակը տեքստիլ ոլորտի կազմակերպությունների համար մատակարարման շղթայի՝ ներմուծվող հումքի և արտահանման շուկաների դիվերսիֆիկացումն է, այդ իսկ պատճառով տեղական շուկայից հումքի ձեռքբերումը սուբսիդավորման շրջանակում  չի դիտարկվել։ 

	
ՀՀ Վարչապետի աշխատակազմ
	05․06․2025
02/16.20/18056-2025

	1․Հիմք ընդունելով ՀՀ կառավարության 25.02.2021թ. N252-Լ որոշմամբ հաստատված աշխատակարգի 20-րդ կետի 4-րդ ենթակետի պահանջը, ինչպես նաև ՀՀ կառավարության 10.10.2018թ. «Հանրային քննարկումների կազմակերպման և անցկացման կարգը սահմանելու և ՀՀ կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշմամբ հաստատված հավելվածի 3-րդ կետը (ՀՀ կառավարության ներքին իրավական ակտերի նախագծերը ևս ՀՀ օրենսդրությամբ սահմանված կարգով ենթակա են հանրային քննարկման):

	Ընդունվել է

	
ՀՀ Վարչապետի աշխատակազմ
	17․07․2025
02/16.20/23327-2025


	Նախագծի 3-րդ կետով նախատեսվում է սույն որոշմամբ հատկացվող ֆինանսական միջոցների վրա չտարածել ՀՀ կառավարության 2003 թվականի դեկտեմբերի 24-ի N 1937-Ն որոշման 8-րդ կետի գ, դ, ե ենթակետերը, սակայն, առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունը և հիշյալ որոշումը չեն պարունակում գործող որևէ իրավական նորմ չկիրառելու հետ կապված կարգավորումներ:

	Ընդունվել է ի գիտություն

Հաշվի առնելով, որ նախագծով հաստատվող միջոցառումները նախատեսում են ֆինանսական աջակցություն՝ տեքստիլ ոլորտում գործունեություն իրականացնող կազմակերպությունների կողմից հումքի ներմուծման գործընթացի դիվերսիֆիկացիայի նպատակով, անհրաժեշտ ենք համարում չտարածել նշված որոշման 8-րդ կետի գ, դ և ե ենթակետերը, քանի որ տեքստիլ ոլորտում կիրառվող հումքը բազմազան է՝ ըստ տեսակի, ծագման երկրի, որակի և կիրառման։ Այն ներառում է տարբեր տեսակի մանվածքներ, գործվածքներ, թելեր, ֆունկցիոնալ ու դեկորատիվ տարրեր՝ (օրինակ՝ կոճակներ, փականներ, մետաղական շղթաներ և այլն), որոնց քանակները և գները կարող են զգալիորեն տարբերվել՝ կախված ծագման երկրից, որակից, մատակարարման խմբաքանակից և նույնիսկ սեզոնային կամ շուկայական տատանումներից։ Մեկ միավորի գնի կամ առավելագույն քանակի սահմանումը կարող է խոչընդոտել ծրագիրը, քանի որ շուկայում մատակարարները և գները հաճախակի փոփոխվում են և գործնականում անհնար է սահմանել մեկ միավորի առավելագույն գին կամ քանակ։ Միջոցառման հիմնական նպատակն է խթանել նոր շուկաներից հումքի ներմուծումը, ինչը ենթադրում է բազմազան մատակարարների ներգրավում՝ յուրաքանչյուրի դեպքում տարբեր գնային և քանակակական պայմաններով։  Ուստի վերոնշյալ ենթակետերի կիրառումը կարող է արհեստական սահմանափակումներ ստեղծել։ Միաժամանակ այն բյուջետային աջակցության գործիք է, որն ուղղված է կոնկրետ ոլորտում գործունեություն իրականացնող, հստակ չափորոշիչներին համապատասխանող տնտեսվարողներին՝ որոշակի նպատակով, որի շրջանակներում սահմանված են վերահսկման բավարար մեխանիզմներ։
Չնայած ՀՀ օրենսդրությամբ ընդհանուր առմամբ չեն նախատեսվում գործող նորմերի չկիրառման կարգավորումներ, սակայն տվյալ դեպքում խոսքը վերաբերում է հատուկ կարգավորում սահմանելուն կոնկրետ ծրագրի շրջանակում՝ առանց նորմի ուժը կասեցնելու՝ ծրագրի ճկուն և արդյունավետ գործարկման համար։

